
lll. OUTRAS DISPOSICIONS
CONSELLERIA DE CULTURA, EDUCACION E ORDENACION UNIVERSITARIA

ORDE do 20 de xaneiro de 2012 pola que se anuncia a convocatoria de sub-
vencidns para a presentacion de proxectos de fomento do uso do galego dos
centros de titularidade privada de Galicia que imparten ensinanzas regradas de
niveis non universitarios, para o curso escolar 2011-2012 (ED101A).

A Lei 3/1983, do 15 de xufio, de normalizacién linglistica, en desenvolvemento das
previsions dos artigos 3.2 e 148.1.17 da Constitucion espafola e mais do artigo 5 do Esta-
tuto de autonomia de Galicia, establece a obriga dos poderes publicos de garantiren o uso
normal do galego e do castelan (artigo 2), asi como que o galego, como lingua propia de
Galicia, é lingua oficial no ensino en todos os niveis educativos (artigo 12).

Asi mesmo, no artigo 14 da citada lei establécese expresamente que a lingua galega é
materia de estudo obrigado en todos os niveis educativos non universitarios e que se ga-
rantira o uso efectivo deste dereito en todos os centros publicos e privados. No paragrafo 3
do mesmo artigo, encoméndaselles as autoridades educativas da comunidade autonoma
garantir que, ao remate dos ciclos educativos nos cales o ensino do galego € obrigatorio,
o alumnado debe cofiecer esta lingua, nos seus niveis oral e escrito, en igualdade co cas-
telan.

Nesta mesma lifia, tamén se pronuncian a Carta europea das linguas rexionais e minori-
tarias de 1992, ratificada polo Goberno espanol en 2001, o Plan xeral de normalizacién da
lingua galega, aprobado por unanimidade no Parlamento de Galicia en setembro de 2004
e a Lei organica 2/2006, do 3 de maio, de educacion.

Deste obxectivo nace a necesidade de adoptar un conxunto de medidas de dinamiza-
cion dirixidas a promocion da lingua galega nos centros educativos.

O Decreto 79/2010, do 20 de maio, para o plurilingliismo no ensino non universitario de
Gallicia, sinala a necesidade de afondar no desenvolvemento dos preceptos da Lei de nor-
malizacion linguistica no tocante ao ensino. Pretende reforzar a dimension comunicativa do
galego en relacidon con contextos vivos e facilitarlle ao alumnado unha oferta educativa que
0 axude a percibir a utilidade da lingua e que o capacite para o seu uso correcto e eficaz,
afastado de usos sexistas e respectuoso coa situacion sociolinguistica en que se enmarca
cada centro. Con este obxectivo, a conselleria competente en materia de educacion es-
tablecera un programa de actividades de fomento da lingua en cada centro educativo, no

marco do seu proxecto linglistico e coa participacion de toda a comunidade educativa, con
especial atencién as linas de actuacion que permitan un incremento do uso do galego nas
actividades extraescolares e complementarias.

O devandito decreto regula, no artigo 15, a constitucion dun equipo de dinamizacion da
lingua galega para potenciar o uso da lingua galega nos centros educativos sostidos con
fondos publicos, asi como a sua coordinacion a través das respectivas comisiéns territoriais
que se constituiran en cada xefatura territorial de educacién. Estes equipos teran un papel
fundamental no desefio, posta en practica e revision dos programas de promocién da lingua
galega nos centros educativos, contaran co apoio técnico necesario e os centros educativos
teran a debida dotacion de recursos didacticos, pedagéxicos e material en galego.

Daquela, e co fin de valorar e apoiar o labor dos equipos de dinamizacién da lingua ga-
lega dos centros de ensino, considérase necesario, ao igual que en exercicios anteriores,
convocar axudas para a presentacion de proxectos de fomento do uso do galego. A achega
econdmica que se asigne a cada proxecto determinarase segundo os criterios establecidos
nos puntos 10 e 11 desta convocatoria.

Neste caso, segundo o establecido no artigo 2.1.b) da Lei 9/2007, do 13 de xufio, de sub-
vencions de Galicia, as achegas econdémicas que se lles asignen aos proxectos con motivo
desta convocatoria teran caracter de subvencién, destinadas a execucion dos proxectos de
fomento do uso do galego polos equipos de dinamizacion da lingua galega dos centros de
ensino privado. E por isto que as bases que rexen esta convocatoria seguen o estipulado
polo artigo 14 da devandita lei.

En consecuencia, en virtude das facultades que me confire o artigo 34 da Lei 1/1983, do
22 de febreiro, de normas reguladoras da Xunta e da sua Presidencia,

DISPONO:

Anunciar a convocatoria para a presentacion de proxectos de fomento do uso do gale-
go nos centros de ensino privado de Galicia para o curso escolar 2011-2012, segundo as
seguintes bases:

1. Obxecto.

A presentacion e a realizacion de proxectos de fomento do uso do galego nos centros
privados de ensino de Galicia, promovidos polos equipos de dinamizacion da lingua galega
e polo profesorado responsable do proxecto naqueles centros de ensino de menos de tres
unidades, durante o curso escolar 2011-2012, e o establecemento de axudas que apoien
o seu financiamento.

2. Destinatarios.

Os centros de titularidade privada de Galicia que imparten ensino regrado de nivel non
universitario, calquera que for a forma xuridica que adopten, que cumpra os requisitos e
condiciéns que se establecen nesta orde.

Os beneficiarios deberan cumprir os requisitos e obrigas sinalados nos artigos 10 e 11
da Lei 9/2007, do 13 de xufio, de subvencions de Galicia.

3. Requisitos.

Poderanse presentar a esta convocatoria todos os centros privados de ensino de Ga-
licia. Os proxectos e as actividades desenvolvidas ao abeiro desta convocatoria deberan-
se presentar e desenvolver de acordo coa vixente normativa ortografica e morfoléxica do
idioma galego fixada pola Real Academia Galega o 12 de xullo de 2003, tal e como se
establece na disposicion adicional da Lei 3/1983, do 15 de xufo, de normalizacion linglis-
tica (DOG n.° 84, do 14 de xullo). Asi mesmo, coidaran o respecto da toponimia oficial nos
termos previstos no artigo 10 da citada lei.

4. Dotacidn orzamentaria.

O creédito destinado ao financiamento dos proxectos de fomento do uso do galego nos
centros de ensino privados ascende a cantidade de 18.000 euros. Este crédito financiarase
con cargo a aplicaciéon orzamentaria 15.30.151A.470.2 dos orzamentos xerais da Comuni-
dade Auténoma de Galicia de 2012.

5. Prazo de presentacion de solicitudes.

O prazo de presentacion de solicitudes sera dun mes a partir do dia seguinte ao da sua
publicacion.

6. Forma de presentacién das solicitudes.

As solicitudes para participar nesta convocatoria realizaranse segundo o formulario que
figura anexo a esta resolucion. Na solicitude figurara o nome do centro e o nome da persoa
fisica ou xuridica titular, co NIF/CIF correspondente.

As solicitudes, xunto coa documentacion indicada no punto 7, dirixiranse aos gabinetes
provinciais de normalizacion linglistica e presentaranse, preferentemente, nos rexistros
destas delegacions ou tamén en calquera outro rexistro administrativo propio ou concer-
tado da Comunidade Autdnoma de Galicia, conforme o Decreto 164/2005, do 16 de xufio

(DOG do 24 de xufio), sen prexuizo de que tamén se poderan presentar segundo o previsto
no artigo 38.4 da Lei 30/1992, do 26 de novembro, de réxime xuridico das administraciéns
publicas e do procedemento administrativo comun. Tamén se poderan presentar a través
da sede electrénica da Xunta de Galicia (https://sede.xunta.es). A data de entrada valida
€ a de entrada nalgun dos rexistros anteriores. Para os efectos deste cémputo non ten
validez a data de saida do rexistro do centro de ensino. De enviar a documentacion me-
diante o servizo de correos, sera necesaria a sua presentacion en sobre aberto para que o
funcionario do servizo postal poida selala e facer constar a data de presentacion antes de
certificala.

7. Documentacion que se xuntara a solicitude.
A solicitude xuntarase a seguinte documentacion:

7.1. Copia impresa do proxecto, asinado polo coordinador ou coordinadora do equipo
de dinamizacion da lingua galega, co visto e prace do director ou directora do centro. O
proxecto debera analizar a realidade concreta do centro e, a partir dela, establecer os
obxectivos e desefiar as actividades que permitan modificar a situacién de partida. Desen-
volvera os seguintes puntos:

a) Breve estudo sociolinguistico actualizado atendendo:

— Ao contorno sociolinglistico do centro.

— A situacion do profesorado.

— A situacién do alumnado.

— A situacién lingiiistica do centro.

b) Descricion de obxectivos adecuados a cada un dos catro puntos anteriores.

c) Descricién detallada das actividades de dinamizacion linguistica para cada un dos
obxectivos propostos.

7.2. Cadro resumo de actividades asinado polo coordinador ou coordinadora, co vis-
to e prace do director ou directora do centro, en que figure expresamente o compromi-
so de desenvolvemento das actividades programadas no caso de obter o financiamento.
No cadro tefien que constar de forma resumida a temporalizacion, o nome da actividade,
responsable/s, destinatarios/as e departamento/s a que pertence, asi como o orzamento
previsto. O modelo deste cadro resumo figura no anexo |l desta resolucion.

7.3. Certificacion bancaria, selada e asinada pola entidade correspondente, en que
consten os datos da conta do centro en que se solicita o ingreso da axuda, se € a primeira
vez que recibe este financiamento da Xunta de Galicia.

7.4. Anexo Il de declaracion de axudas solicitadas e concedidas para o mesmo proxecto.

7.5. Acreditar con anterioridade a que se dite a proposta de resolucion e con anterio-
ridade a proceder ao pagamento que se esta ao dia no cumprimento das suas obrigas
tributarias e coa Seguridade Social e que non ten pendente de pagamento ningunha outra
débeda coa Administracion publica da Comunidade Auténoma.

8. Procedemento.

Recibidas as solicitudes nos gabinetes provinciais de normalizacion linguistica desta
secretaria xeral, revisarase a documentacion e, se se apreciasen erros ou omisions, co-
municaraselles aos solicitantes para a sua emenda, de acordo co previsto no artigo 71 da
Lei 30/1992.

9. Analise e cualificacion dos proxectos.

Comision de cualificacion. Unha vez completos os expedientes administrativos, proce-
derase a cualificacion dos proxectos que resulten admitidos por seren presentados en tem-
po e forma. Con este fin, constituirase en cada gabinete provincial desta secretaria xeral
unha comision provincial integrada por:

Presidencia: o xefe ou a xefa do gabinete provincial de normalizacion linguistica.
Vogais:

— O coordinador ou coordinadora provincial dos equipos de dinamizacién da lingua ga-
lega.

— Un/unha representante da Inspeccion Educativa, que sera designado/a polo xefe ou
xefa territorial da Conselleria de Cultura, Educacion e Ordenacion Universitaria.

— Un/unha especialista en planificacion linguistica, designado/a pola Secretaria Xeral
de Politica Linguistica. Cando o numero de proxectos o aconselle, poderan designarse ata
3 especialistas mais por comision.

— Un profesor ou profesora con experiencia nos equipos de dinamizacion da lingua ga-
lega, designado/a pola Secretaria Xeral de Politica Linguistica.

Secretaria: desenvolvera estas funcions un funcionario ou funcionaria do gabinete ou
delegacion territorial.

No seo das comisiéns provinciais poderanse constituir unha ou varias comisions técni-
cas para facilitar a analise polo miudo dos proxectos.

10. Criterios para a cualificacion dos proxectos.

Para a concesion de incentivos de apoio ao financiamento dos proxectos de fomento do
uso do galego, as comisions teran en conta fundamentalmente a calidade do proxecto e
ponderarase o numero de estudantes do centro.

10.1. A calidade do proxecto tera un peso do 80%. Quedaran desestimadas aquelas
solicitudes que non rednan un minimo de 6 puntos nesta epigrafe. A porcentaxe do 80%,
correspondente a calidade, sera puntuada de 0 a 24 puntos. As variables que se avaliaran
coas respectivas puntuaciéns seran as seguintes:

a) Implicacion activa dos membros da comunidade no proxecto (pais/nais, profesorado
de distintos departamentos, alumnado de distintos ciclos, etapas e niveis, asi como persoal
de administracion e servizos): de 0 a 3 puntos.

b) Orixinalidade nas propostas para incidir nos usos reais, orais e escritos, da comuni-
dade educativa: de 0 a 3 puntos.

c) Potenciacion das competencias activas sobre as pasivas, con especial atencion a
aquelas que fomenten a oralidade: de 0 a 3 puntos.

d) Utilizacion de novas tecnoloxias: de 0 a 3 puntos.

e) Colaboracion con outras instituciéns, entidades ou asociacions externas ao centro, co
obxectivo de potenciar o uso da lingua galega féra do centro: de 0 a 3 puntos.

f) Colaboracion con outros centros educativos no desefio da planificacion linguistica e/ou
realizacion de actividades: de 0 a 3 puntos.

g) Realizacién de actividades plurianuais: de 0 a 3 puntos.

h) Diversificacion de actividades ao longo do curso, numero e coherencia entre estas e
os obxectivos correspondentes: de 0 a 3 puntos.

10.2. O numero de estudantes tera un peso do 20%. A cada centro concederanselle 0,30
puntos por cada 50 estudantes ou fraccidon, ata un maximo de 6 puntos.

11. Contias maximas por proxecto.

a) O financiamento maximo que poderan recibir os centros cunha matricula superior a
50 alumnos e alumnas é de 1.250 euros.

Aos proxectos destes centros que conten con 22 puntos ou mais na alinea 10.1 outor-
garaselles automaticamente a cantidade maxima permitida de 1.250 euros.

b) O financiamento maximo que poderan recibir aqueles centros con matricula compren-
dida entre 25 e 50 alumnos e alumnas é de 300 euros.

c¢) O financiamento maximo que poderan recibir aqueles centros con matricula inferior a
25 alumnos e alumnas é de 150 euros.

12. Criterios para a reparticion das axudas concedidas.

Unha vez que as comisions provinciais avalien e establezan a puntuacion que ten cada
proxecto, e tras descontar as axudas maximas concedidas, se as houber, establecidas na
alinea a) do numero anterior, fixarase un valor econémico por punto obtido nos proxectos.
A multiplicacién dese valor polo total de puntos acadados por cada proxecto dara como
resultado a contia econémica da axuda que recibira cada un, que en ningun caso podera
exceder as contias maximas establecidas no punto 11 nin o custo total do proxecto.

13. Proposta de resolucion.

Rematadas as sesions, as comisions provinciais elaboraran a listaxe coa puntuacion
outorgada a cada proxecto e a xefatura de gabinete de normalizacién linguistica correspon-
dente formulara unha proposta de resoluciéon de adxudicacion do financiamento de cada
proxecto.

Estas propostas, logo de fiscalizacion previa, faranse publicas na web:
www.xunta.es/linguagalega

Nelas expresarase a contia proposta para cada proxecto admitido, asi como as causas
que determinaron a exclusion das restantes solicitudes. Os centros interesados disporan
de 10 dias habiles para formular as alegaciéns que consideren oportunas sobre esta pro-
posta ante a xefatura de gabinete de normalizacién linglistica. En todo caso, os centros

que presenten alegacions enviaran un correo electronico aos gabinetes de normalizacion
linguistica da sua provincia dando conta do dia en que presentaron a alegacién e do motivo
dela.

14. Resolucion.

Ao abeiro da disposicion adicional da Orde do 10 de xaneiro de 2012 de delegacion de
competencias nos érganos superiores, delégase nos/as respectivos/as xefes/as territoriais
da Conselleria de Cultura, Educacién e Ordenacion Universitaria a competencia para resol-
ver a convocatoria, asignar o financiamento definitivo a cada proxecto e pagar os importes
correspondentes a cada centro de ensino adxudicatario da sua provincia.

A resolucion definitiva publicarase no DOG e na web www.xunta.es/linguagalega, logo
da fiscalizacién conforme da fase de disposicion do gasto por parte das intervenciéns pro-
vinciais.

Contra a resolucién de concesion cabe interpofer recurso de reposicion no prazo dun

mes perante o 6érgano que a ditou, é dicir, a xefatura territorial correspondente.

As solicitudes entenderanse desestimadas de non recaer resolucién expresa no prazo
de seis meses, contados a partir da publicacién desta convocatoria no DOG.

15. Xustificacion de gastos.

A data limite para a xustificacion dos gastos correspondentes aos centros que obtiveron
financiamento mediante esta convocatoria para o curso 2011-2012 € o 30 de xufio de 2012.
Debera presentarse perante os gabinetes provinciais de normalizacién linguistica.

A forma de presentacion é a mesma que a sinalada no punto 6, a propodsito da presen-
tacion das solicitudes.

A xustificacion de gastos incluira a seguinte documentacion:

a) Unha memoria descritiva e grafica cuxa data limite de entrega € o 30 de xufio de
2012. Nela apareceran todas as actividades realizadas; detallaranse aquelas para as cales
se concedeu a asignacion econdmica e relacionarase cada gasto en que se incorreu coa
actividade do proxecto a que vai imputado.

Esta memoria debera dar conta dos cambios realizados con respecto a programacion
inicial e nela avaliarase, ademais, a consecucion ou non dos obxectivos previstos e propo-
ranse actuacions de mellora para vindeiros proxectos.

b) Facturas orixinais correspondentes ao ano 2012, comprendidas entre o 1 de xaneiro
e 0 30 de xufio, e xustificacion acreditativa do seu pagamento. Tamén se poderan presen-
tar copias compulsadas establecidas polas oficinas de rexistro que establezan as disposi-
cion vixentes; en ningun caso se admitiran facturas compulsadas polo propio centro. Tanto
nunhas coma noutras deberase expresar, de xeito explicito, o concepto e a sua relacion
coas actividades programadas.

¢) Xunto coas facturas enviarase unha relacién de todas elas nas cales se especifique:
emisor, numero de factura e importe dela.

d) Declaracion complementaria do conxunto de axudas solicitadas, tanto as aprobadas
ou concedidas, como as pendentes de resolucion, para o0 mesmo proxecto a outras admi-
nistracion ou entes publicos.

e) Poderase pedir toda a documentacion complementaria que se considere necesaria
para a xustificacion.

e) Copia do CIF do centro.
16. Perda do dereito ao cobramento do financiamento.

O centro perdera o dereito ao cobramento do financiamento concedido polas seguintes
causas:

— Xustificacions presentadas féra do prazo (con posterioridade ao 30 de xufio de 2012).

— Non realizaciéon das actividades e/ou incumprimento dos fins, obxectivos ou variacion
substancial na realizacion do proxecto, sen o xustificar debidamente.

— Incumprimento do requisito previsto no punto 3 desta convocatoria sobre o uso correc-
to do galego e o respecto a toponimia oficial.

17. Pagamento.

O pagamento non podera ser superior a contia concedida na resolucion da convocato-
ria, nin aos gastos realmente realizados, de seren estes inferiores ao importe concedido.

Os pagamentos seran efectuados a través das respectivas xefaturas territoriais da Con-
selleria Cultura, Educacion e Ordenacion Universitaria.

18. Perda ou modificacion da subvencion.

Estarase obrigado ao reintegro, total ou parcial, da subvencion no suposto de incumpri-
mento das condicidns establecidas para a sua concesiéon e a modificacién da subvencion
como consecuencia da alteracion das condicions que se tiveron en conta para a sua con-
cesion.

19. Seguimento e avaliacion da realizacion dos proxectos.

O seguimento e a avaliacion da realizacién dos proxectos de fomento da lingua galega
que presenten os equipos sera realizado polos coordinadores e coordinadoras territoriais
sobre a base das memorias de xustificacion.

20. Desconcentracion de créditos.

Para unha mais eficaz xestion, a Secretaria Xeral de Politica Linglistica desconcentrara
os créditos necesarios para sufragar os gastos desta convocatoria nas correspondentes
xefaturas territoriais da Conselleria Cultura, Educacion e Ordenacion Universitaria, nas que
tefien establecida a sua sede os gabinetes de normalizacién lingUistica de cada provincia.

21. O conselleiro de Cultura, Educacion e Ordenacion Universitaria podera ditar, no am-
bito das suas competencias, as instrucions e aclaracions precisas para o desenvolvemento
desta resolucion.

22. Normativa aplicable.

A esta orde seranlle de aplicacion as normas basicas do texto articulado da Lei 38/2003,
do 17 de novembro (BOE do 18 de novembro), xeral de subvenciéns e o seu desenvolve-
mento; a Lei 9/2007, do 13 de xufo, de subvenciéns de Galicia (DOG n.° 121, do 25 de
xufo); o Decreto 11/2009, do 8 de xaneiro, polo que se aproba o regulamento da Lei 9/2007.

23. Contra esta orde cabera interpofier recurso de reposicion, no prazo dun mes, pe-
rante a Conselleria de Cultura, Educacion e Ordenacion Universitaria ou, directamente,
recurso contencioso-administrativo, no prazo de dous meses, perante o Tribunal Superior
de Xustiza de Galicia, contados os prazos, en ambos o0s dous casos, desde o dia seguinte
ao da publicacion desta resolucion no Diario Oficial de Galicia.

Santiago de Compostela, 20 de xaneiro de 2012.

Jesus Vazquez Abad
Conselleiro de Cultura, Educacion e Ordenacion Universitaria

XUNTA DE GALICIA ANEXO |
CONSELLERIA DE EDUCACION
E ORDENACION UNIVERSITARIA
PROCEDEMENTO CODIGO DO PROCEDEMENTO DOCUMENTO
FINANCIAMENTO PARA OS PROXECTOS DE FOMENTO DO USO DO GALEGO DOS CENTROS ED1 01A SOLICITUDE

PRIVADOS DE GALICIA QUE IMPARTEN ENSINO REGRADO DE NIVEL NON UNIVERSITARIO

NOME DO CENTRO EDUCATIVO N.° UNIDADES N.° ALUMNOS/AS curso 2011/12
TITULAR DO CENTRO ‘ ‘ ‘ LNI

‘ENDEREZO ‘LOCALIDADE ‘ ‘
CODIGO POSTAL ‘PR0V|NC|A ‘CONCELLO ‘
TELEFONO ‘ENDEREZO ELECTRONICO ‘
Don/Dona ‘ coordinador/a do equipo de dinamizacion

da lingua galega do centro antes mencionado.

SOLICITA:

Axuda econdmica para levar a cabo as actividades que se mencionan no proxecto que se xunta a esta solicitude, acolléndose ao disposto na
Orde da Secretaria Xeral de Politica Linglistica pola que se anuncia a convocatoria de subvencions econdémicas para o financiamento de

proxectos de fomento do galego dos equipos de dinamizacion da lingua galega dos centros de ensino privados en Galicia.

CANTIDADE SOLICITADA euros.

De conformidade coas epigrafes 3 e 4 do artigo 13 da Lei 4/2006, do 30 de xufo, de transparencia e de boas practicas na Administracion publica
galega, e co previsto no Decreto 132/2006, do 27 de xullo, polo que se regulan os rexistros publicos creados nos artigos 44 e 45 da Lei 7/2005,
do 29 de decembro, de orzamentos xerais da Comunidade Auténoma de Galicia para o ano 2006, publicaranse no Diario Oficial de Galicia e na
paxina web oficial a relacion de beneficiarios e o importe do financiamento concedido ao abeiro desta orde. Incluirase igualmente o dito
financiamento e as sancions que puidesen imponerse, nos correspondentes rexistros publicos. A presentacion da solicitude leva implicita a
autorizacion para o tratamento necesario dos datos persoais dos beneficiarios e a referida publicidade.

Asi mesmo, en cumprimento do disposto no artigo 5 da Lei organica 15/1999, de proteccion de datos de caracter persoal, inférmase de que os
datos persoais recollidos nesta solicitude se incorporaran a un ficheiro que ten como Unica finalidade a xestion deste procedemento. Os
dereitos de acceso, rectificacion, cancelacion e oposicion previstos na lei podera exercelos ante este organismo (o enderezo figura ao pé desta
solicitude).

LEXISLACION APLICABLE

Orde do 20 de xaneiro de 2012 pola que se anuncia a convocatoria de subvencions para a presentacion de proxectos de fomento do uso
do galego dos centros de titularidade privada de Galicia que imparten ensinanzas regradas de niveis non universitarios, para o curso
escolar 2011-2012 (ED101A).

SINATURA DO COORDINADOR DO EQUIPO VISTO E PRACE DO DIRECTOR DO CENTRO

Lugar e data

Gabinete de Normalizacion Lingiistica de‘ ‘

ANEXO 1l

CADRO-RESUMO DA ACTIVIDADE

Titulo actividade Responsable/s e Material necesario para
Temporalizacion (incluidas as que non tefien | departamento/sa | pestinatarios/as | Orzamento a realizacion das
custo econoémico) que pertencen actividades

0/a coordinador/a do proxecto comprométese a desenvolver as actividades programadas no caso de obter o financiamento suficiente

Lugar e data

Nome e apelidos: ‘

Visto e prace
O/a director/a do centro

ANEXO 1l

DECLARACION DE AXUDAS SOLICITADAS E CONCEDIDAS PARA O MESMO PROXECTO

D./Dona ‘ con DNI n.°

en nome ou representacion do centro de ensino ‘ con CIF ‘ ‘

declara, baixo a sua responsabilidade (sinalar cun X o que proceda):

() Non ter solicitado outras axudas para o proxecto obxecto da solicitude.

() Ter solicitado axudas ou subvencions dos organismos que se mencionan a continuacion para o proxecto obxecto da solicitude.

CONVOCATORIA (1) ORGANISMO S/C/P @ IMPORTE €

(1) Indicar a orde de convocatoria da axuda ou subvencion para a cal se solicitaron ou recibiron axudas doutros organismos.
(2) Indicar a situacion actual da axuda: S (Solicitada), C (Concedida), P (Pagada).

Asi mesmo, comprométome a comunicarlle ao Gabinete de Normalizacion Lingiiistica de

calquera nova solicitude, concesion ou pagamento que se produza con posterioridade a esta declaracion e, en todo caso, antes do
cobramento da/s axuda/s correspondente/s a esta solicitude. Igualmente, declaro baixo a mifa responsabilidade non estar incursa/o en
ningunha das prohibiciéns para obter a condicion de beneficiaria/o recollidas no artigo 10 da Lei 9/2007, do 13 de xufo, de subvencions de

Galicia.

E para que conste, para os efectos oportunos, asino esta declaracion.

[ Jee | e | |

(sinatura e selo da entidade)

XUNTA

DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




		2012-01-24T17:23:22+0100
	DIARIO OFICIAL DE GALICIA




